
Sent via email 

 

ᐅᖃᐅᓯᓕᒃ: ᐱᕙᓪᓕᐊᓂᖓᓄᑦ ᓄᓇᖑᐊᖅ ᐅᖃᐅᓯᒃᓴᓂᒡᓗ ᑐᓂᓯᖁᔨᓂᖅ ᐸᕐᓇᐃᔨᒃᑯᑦ 

ᐊᕙᑎᓕᕆᔨᒃᑯᓪᓗ ᑲᑐᔨᓗᑎᒃ ᖃᐅᔨᓴᕐᓂᖓᓄᑦ ᐹᕕᓐᓛᓐ ᐅᔭᕋᖕᓂᐊᖅᑎᑦ 

ᑐᒃᓯᕋᐅᑎᖓᓐᓄᑦ ᐊᓯᐊᖑᖁᔨᑉᓗᑎᒃ ᕿᑭᖅᑖᓘᑉ ᑲᓇᖕᓇᖓᓄᑦ ᓄᓇᐅᑉ ᐊᑐᒐᐅᓂᖓᑕ 

ᐸᕐᓇᐅᑎᖓᓂᒃ   

 
 

ᑎᒥᐅᔪᓄᑦ: 

 

ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖁᕕᐊᓱᒃᐳᑦ ᐱᑕᖃᖅᑎᑦᓯᓂᕐᒥᒃ ᑎᒥᐅᔪᓂᒃ ᓄᓇᖑᐊᕐᒥᒃ 

ᖃᓄᐃᐸᓕᐊᓂᖓᓂᒃ ᐅᖃᐅᓯᖃᖅᑐᒥᒃ ᐱᓕᕆᖃᑎᒌᖕᓂᐊᖅᑎᓪᓗᒋᒃ ᓄᓇᕘᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᐊᒻᒪ ᐸᕐᓇᐃᔨᒃᑯᑦ ᐊᑐᖁᔭᐅᓯᒪᔪᖅ ᒪᓕᒡᓗᒍ ᕿᑭᖅᑖᓘᑉ ᑲᓇᖕᓇᖓᓄᑦ ᓄᓇᐅᑉ 

ᐊᑐᒐᐅᓂᖓᑕ ᐸᕐᓇᐅᑎᖓᓂ ᐊᕕᒃᑐᖅᓯᒪᓂᖓ 3.5.12 ᐊᑕᐅᓯᑯᑦ ᐊᕙᑎᓕᕆᔨᒃᑯᑦ 

ᐃᓱᒪᓕᐅᑲᓂᕐᓂᖓᓄᑦ ᒪᓕᒐᒃᓴᐅᓂᐊᖅᑐᑦ ᐊᑐᖁᔭᐅᓯᒪᔪᓪᓗ ᓄᓘᔮᑦ ᐅᔭᖃᖕᓂᐊᕐᕕᐅᑉ 

ᐱᓕᕆᔪᖕᓇᓕᕐᓂᖓᓄᑦ ᐊᓕᓚᔪᒻᒥ. [005]. 

 

ᑎᑎᖃᑯᑦ ᑐᓴᖅᑎᑦᓯᕗᒍᑦ ᑎᒥᐅᔪᓂᒃ ᐃᑲᔪᖅᑐᐃᖁᑉᓗᒋᑦ ᐊᕙᑎᓕᕆᔨᒃᑯᓐᓂᒃ ᐸᕐᓇᐃᔨᒃᑯᓐᓂᒡᓗ 

ᐅᖃᐅᓯᒃᓴᖃᖁᑉᓗᒋᑦ ᐱᓕᕆᖃᑎᒌᒡᓗᑎᒃ ᖃᐅᔨᓴᕐᓂᐊᖅᑎᓪᓗᒋᒃ ᖃᓄᐃᑑᓂᖓᓄᑦ 

ᐅᔭᕋᖕᓂᐊᕐᕕᒃᓴᐅᑉ ᐹᕕᓐᓛᓐᑯᑦ ᐅᔭᕋᖕᓂᐊᖅᑎᖏᑕ ᑐᒃᓯᕋᕈᑎᖓᓄᑦ ᐱᒋᐊᑲᒃᑐᒥᒃ 

ᑮᓇᐅᔭᓕᐅᕐᓂᕐᒧᑦ ᐊᕕᒃᓯᒪᓂᖓᓄᑦ ᑐᒃᓯᕋᐅᒻᒥᒃ ᐊᒻᒪ ᐊᓯᐊᓐᓄᑦ ᑐᒃᓯᕋᐅᒻᒧᑦ ᐅᖃᐅᓯᓕᖕᒧᑦ 

ᐊᓯᐊᖑᖅᑕᖁᑉᓗᒍ ᕿᑭᖅᑖᓘᑉ ᑲᓇᖕᓇᖓᓄᑦ ᓄᓇᐅᑉ ᐊᑐᒐᐅᓂᖓᑕ ᐸᕐᓇᐅᑎᖓᓂᑦ, 

ᐅᓂᑉᑳᖅᓯᒪᔪᖅ ᑖᑉᓱᒪ ᑭᖑᓂᖓᓂ.    

 

ᖃᓄᐃᓕᐅᕈᑕᐅᔪᑦ ᐊᑐᖅᑕᐅᔪᑐᖃᖅ  
 

ᔫᓐ 20, 2013 ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᕐᓂᓚᐅᖅᐳᑦ ᐱᓯᒪᓂᕋᕐᖢᑎᒃ 

ᐹᕕᓐᓛᓐᑯᑦ ᐃᓚᓯᔪᑎᖓᓐᓂᒃ ᑭᖑᓪᓕᕐᒧᑦ ᐊᕙᑎᐅᑉ ᐊᒃᑐᐃᓂᖓᓄᑦ ᑎᑎᖃᒧᑦ ᑐᓂᔭᐅᓚᐅᖅᑐᖅ 

ᐊᕙᑎᐅᑉ ᐅᑲᐅᓯᖏᓐᓄᑦ ᑐᒃᓯᕋᐅᑦ (ᐊᕙᑎᓕᕆᔨᒃᑯᑦ ᑎᑎᖃᖁᑎᖏᓐᓂ 08MN053). ᑖᒻᓇ 

ᐃᓚᓯᔪᑎᖓᓐᓂᒃ ᑭᖑᓪᓕᕐᒧᑦ ᐊᕙᑎᐅᑉ ᐊᒃᑐᐃᓂᖓᓄᑦ ᑎᑎᖃᒧᑦ ᐱᓯᒪᔭᕆᐊᖃᖅᑕᖓᑦ 

ᑲᔪᓯᑎᑦᓯᔪᑕᐅᓂᐊᕐᓗᓂ ᐊᕙᑎᓕᕆᔨᒃᑯᑦ ᐃᓱᒪᒋᓂᐊᖅᑕᖓᓐᓄᑦ ᒪᓕᒐᐅᓂᐊᖅᑐᓄᑦ 

ᐊᑐᒐᒃᓴᐅᓂᐊᖅᑐᓄᓪᓗ ᓄᓘᔮᑦ ᐅᔭᕋᖕᓂᐊᕐᕕᒃᓴᖓᓐᓄᑦ ᐱᓕᕆᓂᐊᖅᑎᓪᓗᒋᑦ ᐊᓕᓚᔫᒻᒥᒃ   

[005] ᒪᓕᒐᐅᔭᕆᐊᖃᕐᒪᑦ ᐊᕕᒃᑐᖅᓯᒪᓂᖓᓂ 12.8.2(b) ᓄᓇᕘᒻᒥ ᓄᓇᐅᑉ ᐊᖏᕈᑎᖓᓂ, 

ᑐᕌᒐᖃᕐᓂᐊᕐᖢᑎᒃ ᐃᓱᒪᓕᐅᕈᑕᐅᓂᐊᕐᖢᓂ ᐹᕕᓐᓛᓐᑯᑦ ᐊᔪᖏᑎᑕᐅᔪᖕᓇᕐᒪᖔᑖ  

ᐊᓯᐊᖑᖅᑎᑦᓯᓂᕐᒥᒃ ᓄᓘᔮᓐᓂ ᐱᓕᕆᐊᖑᓂᐊᖅᑐᖅ ᐱᒋᐊᑲᒃᑐᒥᒃ ᑮᓇᐅᔭᓕᐅᕐᓂᕐᒧᑦ 

ᐊᕕᒃᓯᒪᓂᖓᓄᑦ ᑐᒃᓯᕋᐅᒻᒥᒃ ᐊᒻᒪ ᐊᖏᒐᐅᓂᕐᐸᑦ, ᖃᓄᐃᑐᓂᒃ ᒪᓕᒐᕐᑲᕐᓂᐊᕐᒪᖔᑦ 

ᐊᑐᖁᔭᐅᔪᓂᒡᓗ ᐱᖃᕐᓂᐊᕐᒪᖔᑦ.    

 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᓚᐅᖅᐳᑦ ᑭᖑᓪᓕᕐᒥᒃ ᐊᕙᑎᐅᑉ ᐊᒃᑐᐃᓂᖓᓄᑦ ᑎᑎᖃᐅᑉ 

ᒪᓕᒐᖏᓐᓂᒃ ᑐᓂᔭᐅᓚᐅᖅᑐᓂᒃ ᐹᕕᓐᓛᓐᑯᓐᓄᑦ ᐃᓱᒪᓕᐅᖅᖢᑎᒃ ᒪᓕᖕᒪᖔᑖ ᐊᕙᑎᐅᑉ 

ᐊᒃᑐᐃᓂᖏᓐᓄᑦ ᒪᓕᒐᕐᓂᒃ, ᓇᓗᓇᐃᖅᓯᑉᓗᓂ ᐊᕙᑎᓕᕆᔨᒃᑯᑦ ᖃᐅᔨᓴᕐᓂᕐᒥᒃ ᐱᐊᓂᓚᖏᒪᑕ 

ᑭᓯᐊᓂ ᐸᕐᓇᐃᔨᒃᑯᑦ ᖃᐅᔨᓵᓂᒃᐸᑕ ᓄᓇᐅᑉ ᐊᑐᖅᑕᐅᓂᖓᓄᑦ ᖃᐅᔨᓴᕈᑎᒥᖕᓂᒃ.  ᐊᐅᒍᓯ 13, 

2013 ᐸᕐᓇᐃᔨᒃᑯᑦ ᑐᓂᓯᓚᐅᖅᐳᑦ ᓈᒻᒪᒃᓴᕐᓂᕋᖅᖢᑎᒃ ᑭᓯᐊᓂ ᒪᓕᒐᖃᖅᖢᒍ 

ᐱᓕᕆᐊᖑᓱᐊᖅᑐᒧᑦ, ᑐᓴᖅᑎᑦᓯᑉᓗᑎᒃ ᐱᓕᕆᔪᒪᔪᒥᒃ, ᒪᓕᒐᕐᒥᒃ ᓄᓇᐅᑉ ᐊᑐᖅᑕᐅᓂᖓᓄᑦ 

ᑎᑎᕋᖅᓯᒪᔪᒥ  ᐊᕕᒃᓯᒪᓂᖓ 3.5.12 ᕿᑭᖅᑖᓘᑉ ᑲᓇᖕᓇᖓᓄᑦ ᓄᓇᐅᑉ ᐊᑐᒐᐅᓂᖓᑕ 

ᐸᕐᓇᐅᑎᖓᓂ, ᐱᓕᕆᖃᑎᒌᒡᓗᑎᒃ ᖃᐅᔨᓴᕐᓂᖃᕆᐊᖃᕐᒪᑦ ᐊᑉᖁᓯᐅᕈᐊᕐᓂᕐᒧᑦ 

ᓄᓇᑰᕈᑎᕐᔪᐊᕐᒧᑦ ᐃᓚᐅᓂᐊᕐᓗᓂ ᐱᒋᐊᑲᒃᑐᒥᒃ ᑮᓇᐅᔭᓕᐅᕐᓂᕐᒧᑦ ᐊᕕᒃᓯᒪᓂᖓᓄᑦ ᑐᒃᓯᕋᐅᒻᒥᒃ 

ᖃᐅᔨᓴᕐᓂᖅ ᐱᓕᕆᐊᖑᔭᕆᐊᖃᖅᐳᖅ ᐸᕐᓇᐃᔨᒃᑯᓐᓄᑦ ᐊᒻᒪ ᓄᓇᕘᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ.    

 

ᐊᐅᒍᓯ 15, 2013 ᐊᕙᑎᓕᕆᔨᒃᑯᑦ ᐱᒋᐊᑲᓂᓚᐅᖅᐳᑦ ᐃᓗᓕᖏᓐᓂᒃ ᖃᐅᔨᓴᕐᓂᕐᒥᒃ ᐱᒋᐊᑲᒃᑐᒥᒃ 

ᑮᓇᐅᔭᓕᐅᕐᓂᕐᒧᑦ ᐊᕕᒃᓯᒪᓂᖓᓄᑦ ᑐᒃᓯᕋᐅᒻᒥᒃ ᐊᓯᖏᓐᓂᒃ ᑎᒥᐅᔪᓂᒃ ᐅᖃᐅᓯᒃᓴᖏᓐᓂᒃ 

ᑐᒃᓯᕋᕐᓗᑎᒃ ᐹᕕᓐᓛᓐᑯᑦ ᑭᖑᓪᓕᕐᒥᒃ ᐊᕙᑎᐅᑉ ᐊᒃᑐᐃᓂᖓᓐᓄᑦ ᑎᑎᖃᐅᑉ ᐃᓚᒋᐊᕈᑎᖏᓐᓂᒃ 

ᓯᕗᓂᖓᓂ ᑎᑭᓪᓗᒍ ᐊᒃᑑᐸ 15, 2013 (ᐅᖓᕙᕆᐊᓚᐅᖅᑐᖅ ᐊᒃᑑᐸ 18, 2013).  

ᓇᓗᓇᐃᖅᓯᒪᑉᓗᓂ, ᐊᕙᑎᓕᕆᔨᒃᑯᑦ ᑐᓴᕈᒪᓚᐅᖅᐳᑦ ᐅᑯᓂᖓ ᐅᔨᓇᕐᓗᐊᖅᑐᓂᒃ 

ᐱᔪᖕᓇᕐᓂᕆ.ᐅᔪᓄᑦ ᖃᐅᔨᒪᓂᕆᔭᖏᓐᓄᓪᓗ ᑎᒥᐅᔪᑦ ᑭᐅᓵᖁᔭᐅᔪᑦ:   

 ᐃᓱᒪᓕᐅᕐᓗᑎᒃ ᑎᒥᐅᔪᑦ ᐊᖏᕐᒪᖔᑖ ᐊᖏᖏᒪᖔᑖ ᐃᓱᒪᓕᐅᒐᐅᔪᓂᒃ ᑭᖑᓕᕐᒥ 

ᐊᕙᑎᐅᑉ ᐊᒃᑐᐃᓂᖏᑕ ᑎᑎᖃᖏᓐᓂᒃ ᐃᓚᒋᐊᕈᑎᓂᒃ ᖃᐅᔨᓴᖅᑕᐅᓂᐅᓚᐅᖅᑐᓄᑦ, 

ᐊᓯᖏᓐᓂᒃ ᐊᒃᑐᐃᓂᐅᔪᓄᑦ, ᐅᔨᕐᓇᖅᑐᓄᑦ ᐊᒃᑐᐃᓂᐅᔪᓄᑦ, ᓇᓗᓇᖏᓗᐊᖅᑐᑦ 

ᐊᒃᑐᐃᓂᐅᔪᑦ ᖃᐅᔨᓴᕈᑎᓂᒡᓗ ᐊᒻᒪ ᓱᓇ ᐱᑉᓗᒍ ᐃᓱᒪᓕᐅᕐᒪᖔᑖ;  

 ᐃᓱᒪᓕᐅᕐᓗᑎᒃ ᓯᕗᓪᓕᕐᒥ ᐊᕙᑎᐅᑉ ᐊᒃᑐᐃᓂᖏᑕ ᑎᑎᖃᖁᑎᖏᓐᓂ ᐊᓯᐊᖑᖁᔭᐅᔪᓂ 

ᐃᑲᔪᖅᑐᒐᐅᖕᒪᖔᑖ ᖃᐅᔨᓴᕐᓂᑯᑦ ᐊᒻᒪ ᐃᑲᔪᖅᑐᒐᐅᔪᑎᑎᒍᑦ ᑲᔪᓯᓇᔭᕐᒪᖔᑦ.   

 ᐃᓱᒪᓕᐅᕐᓗᑎᒃ ᐱᓕᕆᔪᑕᐅᔪᑦ ᐊᑐᒐᐅᑎᐊᓚᐅᕐᒪᖔᑖ ᓯᕗᓪᓕᕐᒥ ᐊᕙᑎᐅᑉ ᐊᒃᑐᐃᓂᖏᑕ 

ᑎᑎᖃᖁᑎᖏᓐᓂ ᐊᓯᐊᖑᖁᔭᐅᔪᓂ ᓈᒻᒪᑎᐊᕐᓂᐊᒪᑕ ᖃᐅᔨᒪᔪᑕᐅᓂᐊᕐᓗᑎᒃ ᐊᒻᒪ 

ᐱᔪᑎᖏᓐᓂᒃ ᑕᑯᑎᑦᓯᓗᑎᒃ ᐃᓱᒪᓕᐊᖓᑦ ᓈᒻᒪᑎᐊᕐᒪᑦ, ᐊᓯᖏᓐᓂᒡᓗ ᐃᓚᐅᑎᑦᓯᓗᑎᒃ 

ᖃᐅᔨᒪᔪᑎᒃᓴᓂᒃ ᐊᑐᒐᐅᔪᓂᒡᓗ ᐃᓱᒪᓕᐅᕈᑕᐅᔪᓂᒃ (ᐊᑑᑎᖃᕐᓂᐊᖅᐸᑕ);   

 ᓇᓗᓇᐃᖅᓯᓗᑎᒃ ᒪᓕᖁᔭᐅᔪᓂᒃ ᐊᑐᖁᔭᐅᔪᓂᒡᓗ ᑎᑎᕋᖅᓯᒪᔪᓂᒃ ᓄᓘᔮᑦ 

ᐅᔭᖃᖕᓂᐊᕐᕕᒃᓴᖓᑕ ᐱᓕᕆᔪᑎᖓᓂ ᐱᔭᕆᐊᖃᖅᑐᒥ ᐃᓱᒪᒋᔭᐅᑲᓂᕐᓗᓂ 

ᐊᓯᐊᖑᓗᓂᓘᓐᓃᑦ ᓯᕗᓂᖓᓂ ᐱᒋᐊᑲᒃᑐᒥᒃ ᑮᓇᐅᔭᓕᐅᕐᓂᕐᒧᑦ ᐊᕕᒃᓯᒪᓂᖓᓄᑦ 

ᑐᒃᓯᕋᐅᒻᒥᒃ;   



 

 

P.O. Box 1360 Cambridge Bay, NU  X0B 0C0          Phone:  (867) 983-4600     Fax:  (867) 983-2594 
Page 3 of 6 

 

 ᓇᓗᓇᐃᖅᓯᓗᓂ ᐊᓯᖏᓐᓂᒃ ᐊᑐᒐᐅᑲᓂᕈᖕᓇᖅᑐᓂᒃ ᒪᓕᖁᔭᐅᔪᓂᒃ ᐊᑐᖁᔭᐅᔪᓂᒡᓗ 

ᐊᑐᖁᔭᐅᓯᒪᔪᓂᒃ ᐊᑐᐃᓂᖏᓐᓄᑦ ᐱᒋᐊᑲᒃᑐᒥᒃ ᑮᓇᐅᔭᓕᐅᕐᓂᕐᒧᑦ ᐊᕕᒃᓯᒪᓂᖓᓄᑦ 

ᑐᒃᓯᕋᐅᒻᒥᒃ; ᐊᒻᒪ    

 ᐅᖃᐅᓯᒃᓴᑦ, ᐊᑐᒐᐅᔪᒪᔪᑦ ᐊᒻᒪ ᐃᓱᒫᓗᒍᑎᑦ ᓇᓂᓯᐅᕐᓂᖓᓄᑦ, ᐱᒋᐊᕐᕕᒋᓂᐊᖅᑕᖓᓄᑦ 

ᑲᔪᓯᓂᐊᕐᓂᖓᑕᓗ ᑕᑭᓂᖓᓄᑦ ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᑭᖑᓪᓕᕐᒥᒃ 

ᑐᓵᓂᖓᑕ, ᓇᓗᓇᐃᔭᖅᓯᒪᓗᓂ ᓄᓇᓖᑦ ᐊᒃᑐᒐᐅᓇᔭᖅᑐᑦ ᓇᓗᓇᐃᖅᓯᒪᔭᕆᐊᖃᖅᐳᑦ.   

 

ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᓚᐅᕆᕗᑦ ᐱᓕᕆᖃᑎᖃᕐᓂᐊᕐᓂᕐᒥᖕᓂᒃ 

ᐸᕐᓇᐃᔨᒃᑯᓐᓂᒃ ᐅᖃᐅᓯᖃᕐᓗᑎᒃ ᐊᑐᕆᐊᓕᖕᓂᒃ ᖃᐅᔨᓴᕐᓂᕐᒧᑦ ᐱᓕᕆᔪᒪᔪᑉ ᑐᒃᓯᕋᐅᑎᖓᓂᒃ 

ᐊᓯᐊᖑᖁᔨᓂᕐᒥᒃ ᕿᑭᖅᑖᒡᓗᑉ ᑲᓇᖕᓇᖓᓄᑦ ᓄᓇᐅᑉ ᐊᑐᖅᑕᐅᓂᖓᑕ ᐸᕐᓇᐅᑎᖓᓂᒃ 

ᐃᓚᐅᖃᑕᐅᔪᒥᒃ ᐱᒋᐊᑲᒃᑐᒥᒃ ᑮᓇᐅᔭᓕᐅᕐᓂᕐᒧᑦ ᐊᕕᒃᓯᒪᓂᖓᓄᑦ ᑐᒃᓯᕋᐅᒻᒥ, ᑐᓴᐅᒪᔪᑎᒃᓴᓂᒃ 

ᑐᓂᓯᓂᐊᕐᓂᕋᕐᖢᑎᒃ ᑎᒥᐅᔪᓄᑦ ᐱᔪᑎᒋᓗᒍ ᐸᕐᓇᐃᔨᒃᑯᑦ ᐊᒻᒪ ᐊᕙᑎᓕᕆᔨᒃᑯᑦ 

ᐱᓕᕆᖃᑎᒌᓂᐊᕐᓂᖓᓂᒃ ᖃᐅᔨᓴᕐᓂᕐᒧᑦ ᐊᔪᕐᓇᖏᑐᐊᓕᖅᐸᑦ.   

 

ᐹᕕᓐᓛᓐᑯᑦ ᑐᒃᓯᕋᐅᑎᖓᑦ ᕿᑭᖅᑖᓘᑉ ᑲᓇᖕᓇᖓᓄᑦ ᓄᓇᐅᑉ ᐊᑐᒐᐅᓂᖓᑕ ᐸᕐᓇᐅᑎᑉ 

ᑐᒃᓯᕋᐅᑎᖓᓄᑦ ᐊᓯᐊᖑᖅᑕᐅᓂᖓᓄᑦ   
 

ᔫᓐ 24, 2013, ᐸᕐᓇᐃᔨᒃᑯᑦ ᑐᒃᓯᕋᐅᒻᒥᒃ ᓇᒃᓯᐅᑎᔭᐅᓚᐅᖅᐳᑦ ᑲᓇᑕᐅᑉ ᐃᒪᕐᒥᐅᑕᓕᕆᔨᖏᓐᓂᑦ 

ᓄᓇᐅᑉ ᐊᑐᒐᐅᓂᖓᓄᑦ ᓈᒻᒪᒋᔭᐅᓱᐊᕐᖢᑎᒃ ᐹᕕᓐᓛᓐᑯᑦ ᐱᒋᐊᑲᒃᑐᒥᒃ ᑮᓇᐅᔭᓕᐅᕐᓂᕐᒧᑦ 

ᐊᕕᒃᓯᒪᓂᖓᓄᑦ ᑐᒃᓯᕋᐅᒻᒥᒃ ᐊᒻᒪ ᑐᒃᓯᕋᐅᑦ ᐃᓱᒪᒋᔭᐅᖁᔭᐅᑉᓗᓂ ᐸᕐᓇᐃᔨᒃᑯᓐᓄᑦ.  ᐊᐅᒍᓯ 6, 

2013 ᐸᕐᓇᐃᔨᒃᑯᑦ ᑐᒃᓯᕋᓚᐅᖅᐳᑦ ᐅᔭᖃᖕᓂᐊᖅᑎᒃᑯᑦ ᑐᒃᓯᕋᐅᒻᒥᒃ ᑐᓂᓯᖁᔭᐅᑉᓗᑎᒃ 

ᐊᑉᖁᑎᓕᐅᕐᓂᕐᒧᑦ ᒪᓕᒐᖅ ᐊᕕᒃᑐᖅᓯᒪᓂᖓᓂ 3.5.11 ᕿᑭᖅᑖᓘᑉ ᑲᓇᖕᓇᖓᓄᑦ ᓄᓇᐅᑉ 

ᐊᑐᒐᐅᓂᖓᓄᑦ ᐸᕐᓇᐅᑎᑉ ᐊᓯᐊᖑᖅᑕᐅᓂᖓᓄᑦ. ᐅᔭᖃᖕᓂᐊᖅᑎᒃᑯᑦ ᑐᓂᓯᓚᐅᖅᐳᑦ 

ᐊᓯᐊᖑᖁᔨᓂᕐᒧᑦ ᐊᐅᒍᓯ 9, 2013 ᐊᑐᖅᑎᓪᓗᒍ. ᐊᐅᒍᓯ 13, 2013 ᐸᕐᓇᐃᔨᒃᑯᑦ 

ᑐᓂᓯᓚᐅᖅᐳᑦ ᕿᑭᖅᑖᓘᑉ ᑲᓇᖕᓇᖓᓄᑦ ᓄᓇᐅᑉ ᐊᑐᒐᐅᓂᖓᓄᑦ ᐸᕐᓇᐅᑎᑉ 

ᐊᓯᐊᖑᖅᑕᐅᓂᖓᓄᑦ ᐊᕙᑎᓕᕆᔨᒃᑯᓐᓄᑦ ᖃᐅᔨᒪᑦᔪᑕᐅᖁᑉᓗᒍ.   

 

ᐹᕕᓐᓛᓐᑯᑦ ᐱᒋᐊᑲᒃᑐᒥᒃ ᑮᓇᐅᔭᓕᐅᕐᓂᕐᒧᑦ ᐊᕕᒃᓯᒪᓂᖓᓄᑦ ᑐᒃᓯᕋᐅᑎᖓ ᐊᓯᐊᖑᖁᔨᓯᒪᔪᖅ 

ᐊᖏᖅᑕᐅᓂᖓᓄᑦ ᓄᓘᔮᓂ ᐅᔭᕋᖕᓂᐊᕐᓂᕐᒧᑦ ᐃᓚᐅᖃᑕᐅᖁᑉᓗᒍ ᐊᓯᖏᓐᓄᑦ 

ᐱᓕᕆᐊᖑᓂᐊᖅᑐᓄᑦ, ᐊᑐᑲᓂᕈᒪᑉᓗᑎᒃ ᒥᐅᓐ ᑲᖏᖢᖓᑕ ᐊᑉᖁᑎᖓᓂᒃ ᐊᒻᒪ ᐅᒥᐊᕐᔪᐊᑯᑦ 

ᐃᖏᕋᖁᔨᑉᓗᑎᒃ ᒥᐅᓐ ᑲᖏᖅᖢᖓᒍᑦ ᐊᐅᔭᐅᓕᕌᖓᑦ ᐊᒡᔭᖅᓯᔪᖕᓇᖁᑉᓗᒋᑦ 3.5 ᒥᓕᔭᓐ ᑕᓐᔅ 

ᐅᖁᒪᐃᑎᒋᔪᓂᒃ ᐅᔭᕋᖕᓂᒃ ᓯᑎᔪᓂᒃ ᐅᑭᐅᑕᒫᑦ.  ᑐᒃᓯᕋᐅᑦ ᐱᒋᐊᖅᑎᑦᓯᓚᐅᖅᐳᖅ ᖃᐅᔨᓴᕐᓂᕐᒥᒃ 

ᑲᑐᔨᓗᑎᒃ ᐸᕐᓇᐃᔨᑯᓂᒃ ᐊᒻᒪ ᐊᕙᑎᓕᕆᔨᒃᑯᓐᓂᒃ ᐊᑉᖁᑎᒃᓴᐅᓂᐊᖅᑐᖅ ᓄᓇᐅᑉ 

ᐊᑐᒐᐅᓂᖓᒍᑦ ᐃᓗᐊᓐᓂ ᕿᑭᖅᑖᓘᑉ ᑲᓇᖕᓇᖓᓄᑦ ᓄᓇᐅᑉ ᐊᑐᒐᐅᓂᖓᓄᑦ ᐸᕐᓇᐅᑎᖓᓂ. 

ᖃᐅᔨᓴᕐᓂᖅ ᐊᑕᐅᑎᑰᕐᓂᓗᒃᑐᖅ ᐃᓄᓗᒃᑖᖅᑎᑦᓯᓂᕐᒥᒃ ᖃᐅᔨᓴᕐᓂᕐᒧᑦ ᓄᓘᔮᑦ ᐅᔭᕋᑉᓂᐊᕐᕕᐅᑉ 

ᑲᔪᓯᔪᖕᓇᕈᑎᖓᓂᒃ ᐊᓕᓚᔪᒻᒥᒃ [005] ᑐᑭᓯᐅᒪᔭᐅᑎᐊᓕᕐᓗᓂ. 

 

ᖃᐅᔨᓴᕐᓂᖓᓐᓂ ᐸᕐᓇᐃᔨᒃᑯᑦ ᐊᕙᑎᓕᕆᔨᒃᑯᓪᓗ, ᐊᕙᑎᓕᕆᔨᒃᑯᑦ ᐊᒻᒪ ᐸᕐᓇᐃᔨᒃᑯᑦ ᑲᑐᔨᓗᑎᒃ 

ᖃᐅᔨᓴᕐᓂᐊᖅᐳᒃ ᑭᖑᓪᓕᕐᒥᒃ ᐊᕙᑎᐅᑉ ᐊᒃᑐᐃᓂᖓᓄᑦ ᑎᑎᖃᐅᑉ ᐃᓚᒋᐊᕈᑎᖓᓂᒃ ᐊᒻᒪ  

ᕿᑭᖅᑖᓘᑉ ᑲᓇᖕᓇᖓᓄᑦ ᓄᓇᐅᑉ ᐊᑐᒐᐅᓂᖓᓄᑦ ᐸᕐᓇᐅᑎᖓᓂ ᑐᒃᓯᕋᐅᒻᒥᒃ 

ᓇᓗᓇᐃᖅᓯᒪᔪᓂ ᓇᓂᓯᔪᑎᖏᓐᓂ J ᐊᒻᒪ K ᕿᑭᖅᑖᓘᑉ ᑲᓇᖕᓇᖓᓄᑦ ᓄᓇᐅᑉ 

ᐊᑐᒐᐅᓂᖓᓄᑦ ᐸᕐᓇᐅᑎᖓᓂ, ᑎᒥᐅᔪᓂᒡᓗ ᐅᖃᕈᖕᓇᖅᑎᑦᓯᓗᑎᒃ ᖃᐅᔨᓴᕈᑎᖏᓐᓂᒃ, 

ᑎᑎᕋᖅᑕᒥᖕᓂᒃ ᓄᓇᓕᖕᓄᑦ ᐃᖏᕋᑕᖅᑎᓪᓗᒋᑦ. ᑐᓂᔭᐅᓯᒪᓕᖅᐸᑕ ᐃᓱᒪᒋᔭᐅᔪᑦ, 

ᐊᕙᑎᓕᕆᔨᒃᑯᑦ ᐊᔨᖏᓐᓂᒃ ᑐᓂᓯᓂᐊᖅᐳᑦ ᐊᑉᖁᑎᐅᑉ ᓴᓇᔭᐅᔪᒪᓂᖓᓄᑦ ᐅᖃᐅᓯᐅᔪᓂᒃ 

ᐸᕐᓇᐃᔨᒃᑯᓐᓄᑦ.    

 

ᐃᓱᒫᓗᒍᑎᓂᒃ ᑐᓴᕈᒪᓂᖅ ᐃᓄᖕᓂᑦ   
 

ᐋᕿᒃᓱᐃᑎᓪᓗᒋᑦ ᖃᓄᐃᑑᓂᖓᓄᑦ ᖃᐅᔨᓴᕈᑎᑦ ᐃᓱᒫᓗᒍᑎᒋᔭᖏᓐᓂᒃ ᐱᔪᑎᖃᕐᖢᓂ 

ᐱᒋᐊᑲᒃᑐᒥᒃ ᑮᓇᐅᔭᓕᐅᕐᓂᕐᒧᑦ ᐊᕕᒃᓯᒪᓂᖓᓄᑦ ᑐᒃᓯᕋᐅᒻᒥᒃ, ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑎᒥᐅᔪᓂᑦ ᑐᓴᕈᒪᕗᑦ ᐃᓱᒪᒋᔭᖏᓐᓂᒃ ᐊᑐᖁᔭᐅᓯᒪᔪᑦ ᕿᑭᖅᑖᓘᑉ ᑲᓇᖕᓇᖓᓄᑦ ᓄᓇᐅᑉ 

ᐊᑐᒐᐅᓂᖓᑕ ᐸᕐᓇᐅᑎᑉ ᐃᓚᒋᐊᕈᑎᖓ ᓇᓗᓇᐃᑯᑕᓕᒃ K (ᐃᓕᖃᑕᐅᓯᒪᔪᖅ) ᓈᒻᒪᑎᐊᕐᒪᖔᑦ 

ᐹᕕᓐᓛᓐᑯᑦ ᑭᖑᓪᓕᕐᒥᒃ ᐊᕙᑎᐅᑉ ᐊᒃᑐᐃᓂᖓᓄᑦ ᑎᑎᖃᓄᑦ ᐃᓚᒋᐊᕈᑎᖓᓄᑦ ᐊᒻᒪ ᕿᑭᖅᑖᓘᑉ 

ᑲᓇᖕᓇᖓᓄᑦ ᓄᓇᐅᑉ ᐊᑐᒐᐅᓂᖓᑕ ᐸᕐᓇᐅᑎᑉ ᑐᒃᓯᕋᐅᑎᖓᓄᑦ. ᑎᒥᐅᔪᑦ ᐊᐱᕆᔭᐅᓯᒪᔪᑦ 

ᐅᖃᐅᓯᖃᖁᔭᐅᑉᓗᑎᒃ ᐅᑯᓄᖓ ᐱᓗᐊᖅᑐᒥᒃ ᓄᓇᑰᕈᑎᕐᔫᑉ ᐊᑉᖁᑎᒃᓴᖓᓄᑦ:    

 ᓈᒻᒪᒋᔭᐅᓂᖓ ᐊᑉᑎᑕᐅᓂᐊᖅᑐᑉ ᓯᓕᖕᓂᖓᑕ;  

 ᐊᓯᖏᓐᓂᒃ ᐊᒃᑐᐃᓂᐅᓇᔭᖅᑐᑦ ᓱᓇᐅᓇᔭᕐᒪᖔᑖ ᖃᐅᔨᓴᕈᑕᐅᔪᑦ; ᐊᒻᒪ   

 ᐊᓯᖏᓐᓄᑦ ᐊᑐᒐᐅᓇᔭᕐᓂᖓ ᐊᑐᓗᐊᖏᔪᑎᒃᓴᖏᓐᓂᒃ ᐱᓕᕆᐊᖃᖅᑎᓪᓗᒋᑦ.   

 

ᑭᖑᓪᓕᖅ ᐊᕙᑎᐅᑉ ᐊᒃᑐᐃᓂᖓᓄᑦ ᑎᑎᖃᐅᑉ ᐃᓚᔭᐅᓂᖓ ᐊᓯᖏᓪᓗ ᖃᐅᔨᒪᔪᑎᒃᓴᑦ 

ᑐᓂᔭᐅᔪᑦ ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᑲᔪᖅᑐᐃᔪᑦ ᐹᕕᓐᓛᓐᑯᑦ ᑐᒃᓯᕋᐅᑎᖓᓐᓂᒃ 

ᕿᑭᖅᑖᓘᑉ ᑲᓇᖕᓇᖓᓂ ᓄᓇᐅᑉ ᐊᑐᒐᐅᓂᖓᑕ ᐸᕐᓇᐅᑎᖓᓄᑦ ᑐᒃᓯᕋᐅᑦ ᑕᑯᔭᐅᔪᖕᓇᖅᑐᖅ 

ᐸᕐᓇᐃᔨᒃᑯᑦ ᖃᕆᑕᐅᔭᑯᑦ ᑕᑯᔪᑎᖓᑎᒍᑦ ᐅᕙᓂ ᑐᕌᕈᒻᒥ:   

ᖃᓄᐃᓕᐅᕈᑕᐅᓂᐊᓕᕐᒥᔪᑦ 
 

ᐱᓕᕆᐊᖑᓂᐊᓕᕐᒥᔪᑦ ᐊᕙᑎᓕᕆᔨᒃᑯᑦ ᓄᓇᐅᑉ ᐊᖏᕈᑎᖏᓐᓂ ᐊᕕᒃᑐᖅᓯᒪᓂᖓᓂ 12.8.2(b) 

ᐃᓱᒪᓕᐅᑲᓂᕐᓗᑎᒃ ᓄᓘᔮᑦ ᐱᓕᕆᔪᖕᓇᐅᑎᖓᓂᒃ ᐊᓕᓚᔪᒥᒃ [005] ᐊᒻᒪ ᐸᕐᓇᐃᔨᒃᑯᑦ 

ᐊᕙᑎᓕᕆᔨᒃᑯᓪᓗ ᑲᑐᔨᓗᑎᒃ ᖃᐅᔨᓴᕐᓂᐊᕐᒪᑕ ᕿᑭᖅᑖᓘᑉ ᑲᓇᖕᓇᖓᓂ ᓄᓇᐅᑉ 

ᐊᑐᖅᑕᐅᓂᖓᓄᑦ ᐸᕐᓇᐅᑎᓂᒃ ᑐᒃᓯᕋᐅᑎᑉ ᐊᓯᐊᖑᖅᑕᐅᓂᖓᓄᑦ ᐃᓚᒋᔭᐅᔪᒥ ᐱᒋᐊᑲᒃᑐᒥᒃ 

ᑮᓇᐅᔭᓕᐅᕐᓂᕐᒧᑦ ᐊᕕᒃᓯᒪᓂᖓᓄᑦ ᑐᒃᓯᕋᐅᒻᒥᒃ ᐅᑯᐊ ᒪᓕᒡᓗᒋᑦ ᓇᓗᓇᐃᒐᐅᓂᐊᖅᑐᑦ:   

 ᐸᕐᓇᐃᔨᒃᑯᑦ ᕿᓂᕐᓂᐊᖅᑐᑦ ᓇᓗᓇᐃᔭᐅᒻᒥᒃ ᐅᔭᖃᖕᓂᐊᖅᑎᒃᑯᓐᓂᑦ ᐹᕕᓐᓛᓐᑯᓐᓂᑦ 

ᖃᐅᔨᒪᔭᐅᓱᐊᖅᑐᑦ ᑕᒪᕐᒥᒃ ᐱᔭᐅᓯᒪᓕᕐᒪᑕ ᒪᓕᒃᖢᒍ ᕿᑭᖅᑖᓘᑉ ᑲᓇᖕᓇᖓᓂ ᓄᓇᐅᑉ 

ᐊᑐᒐᐅᓂᖓᓄᑦ ᐸᕐᓇᐅᑎᑉ ᐃᓗᐊᓐᓂ ᐊᕕᒃᓯᒪᓂᖓᓂ J   

 ᑎᒥᖑᖅᑎᑕᐅᓯᒪᔪᑦ ᐃᓚᐅᓱᐊᖅᑐᑦ ᐅᖃᐅᓯᒃᓴᖃᖅᑐᑦ ᐃᓗᓕᖏᓐᓄᑦ ᖃᐅᔨᓴᕐᓂᕐᒧᑦ 

ᑐᓂᓯᔭᕆᐊᖃᖅᐳᑦ ᓄᓇᕘᒻ ᐊᕙᑎᓕᕆᔨᒃᑯᓐᓄᑦ ᐅᕙᓂ ᑎᑭᓪᓗᒍ ᖃᐅᔨᓴᐅᑦ 12ᒧᐊᖅᐸᑦ 

ᐅᑉᓗᑯᑦ, ᑕᓪᓕᒫᓐᓂ, ᐊᒃᑑᐸ 18, 2013. ᑎᒥᐅᔪᑦ ᑐᓂᓯᖁᔭᐅᕗᑦ ᐃᓱᒪᒋᔭᕐᒥᖏᓂᒃ 

ᐅᔭᕋᖕᓂᐊᖅᑎᑦ ᐹᕕᓐᓛᓐᑯᑦ ᑐᒃᓯᕋᐅᑎᖓᓐᓄᑦ ᐊᓯᐊᖑᖁᔨᓂᕐᒥᒃ ᕿᑭᖅᑖᓘᑉ 

ᑲᓇᖕᓇᖓᓂ ᓄᓇᐅᑉ ᐊᑐᒐᐅᓂᖓᑕ ᐸᕐᓇᐅᑎᖓᓂ.   

http://ftp.nirb.ca/03-MONITORING/08MN053-MARY%20RIVER%20IRON%20MINE/01-PROJECT%20CERTIFICATE/04-AMENDMENTS/ERP/
http://ftp.nirb.ca/03-MONITORING/08MN053-MARY%20RIVER%20IRON%20MINE/01-PROJECT%20CERTIFICATE/04-AMENDMENTS/ERP/

 ᐱᔭᐅᓯᒪᓕᖅᐸᑕ ᑎᑎᖃᑦ ᑎᒥᐅᔪᓂᑦ, ᐊᕙᑎᓕᕆᔨᒃᑯᑦ ᓴᕿᑎᑦᓯᓂᐊᖅᐳᑦ ᖃᕆᑕᐅᔭᒃᑯᑦ 

ᑐᓂᓯᓗᑎᒡᓗ ᐊᔨᖏᓐᓂᒃ ᐅᔭᕋᒃᑕᕆᐊᓄᑦ ᐹᕕᓐᓛᓐᑯᓄᑦ ᐊᒻᒪ ᐸᕐᓇᐃᔨᕐᑯᓐᓄᑦ 

ᐊᔪᕐᓇᖏᑐᐊᓕᖅᐸᑦ.     

 ᐊᕙᑎᓕᕆᔨᒃᑯᑦ ᐃᖃᓇᐃᔭᖅᑎᖏᑦ ᑐᓴᐅᒪᑎᑦᓯᓂᐊᖅᑐᑦ ᓄᓇᓕᖕᓂᒃ ᕿᑭᖅᑖᓘᑉ 

ᑲᓇᖕᓇᖓᓂᓯᐅᖅᑐᓂᒃ ᐊᒻᒪ ᐃᒡᓗᓕᖕᒥᐅᓂᒃ ᓴᓂᕋᔭᖕᒥᐅᓂᒡᓗ ᐅᖃᐅᓯᖃᕐᓗᑎᒃ 

ᐹᕕᓐᓛᓐᒥᐅᑦ ᐊᓯᐊᖑᖁᔭᖏᓐᓂᒃ ᓯᕗᓪᓕᕐᒥ ᐊᕙᑎᐅᑉ ᐊᒃᑐᐃᓂᖏᑕ ᑎᑎᖃᖁᑎᖏᓐᓂ 

ᐊᒻᒪ ᑐᓴᕈᐊᕐᓗᑎᒃ ᐃᓄᖕᓂᑦ ᐊᕙᑎᓕᕆᔨᒃᑯᑦ ᖃᐅᔨᓴᖅᑕᐅᓂᖏᓐᓂᒃ ᐱᒋᐊᑲᒃᑐᒥᒃ 

ᑮᓇᐅᔭᓕᐅᕐᓂᕐᒧᑦ ᐊᕕᒃᓯᒪᓂᖓᓄᑦ ᑐᒃᓯᕋᐅᒻᒥᒃ – ᓯᑉᑕᒻᐸ 30 – ᐊᒃᑑᐸ 7, 2013 

 ᐅᔭᖃᖕᓂᐊᖅᑎᒃᑯᑦ ᐹᕕᓐᓛᓐᑯᑦ ᓇᓗᓇᐃᖅᓯᓚᐅᖅᐳᑦ ᑭᐅᓂᐊᕋᒥᒃ ᑎᒥᐅᔪᑦ 

ᑐᓂᓯᒪᔭᖏᓐᓄᑦ ᐅᑉᓗᑦ 30 ᐊᓂᒍᓚᐅᖏᓂᖏᓐᓂ ᑎᑎᖃᓂᒃ ᑐᓂᔭᐅᓯᒪᓕᕈᒻᒥᒃ – 

ᐃᓱᒪᒋᔭᐅᓯᒪᔪᖅ ᓄᕕᒻᐱᕆ 15, 2013 

 ᑐᓂᔭᐅᓯᒪᓕᕈᒥᒃ ᐊᒻᒪ ᐊᕙᑎᓕᕆᔨᒃᑯᑦ ᖃᐅᔨᓴᖅᓯᒪᓕᖅᐸᑕ ᐃᓗᓕᖏᓐᓂᒃ 

ᐅᖃᐅᓯᐅᓚᐅᖅᑐᓂᒃ ᑐᓂᔭᐅᓯᒪᔪᑦ, ᐊᕙᑎᓕᕆᔨᒃᑯᑦ ᓴᕿᑎᑦᓯᓱᐊᖅᐳᑦ ᑐᓴᕈᒻᒥᒃ 

ᐃᓄᓗᒃᑖᓄᑦ ᑐᓵᓂᕐᒥᒃ (ᐅᑉᓗᑦ 60 ᓯᕗᓂᖓᓂ ᑐᓵᓂᐅᑉ) ᓇᓗᓇᐃᖅᓯᒪᓗᒋᑦ ᐅᑉᓗᖅ, 

ᖃᖓᐅᓂᖓᓂ, ᓄᓇᓕᖕᓂ ᓇᓂᓯᐅᕐᓂᖏᓐᓂ ᐊᒻᖏᓐᓂᒡᓗ ᑐᓴᐅᒪᔪᑎᒃᓴᓂᒃ   

 ᑐᓂᔭᐅᓯᒪ,ᓕᕐᓂᖓᓂ ᐹᕕᓐᓛᓐᑯᑦ ᑭᐅᔪᑎᖓᓐᓂᒃ ᖃᐅᔨᓴᖅᑕᐅᓂᖏᓐᓄᑦ 

ᐅᖃᐅᓯᒃᓴᐅᔪᓂᒃ, ᐊᕙᑎᓕᕆᔨᒃᑯᑦ ᑲᑎᒪᑎᑦᓯᓂᐊᖅᐳᑦ ᖃᐅᔨᒪᔪᕐᔪᐊᕐᓂᒃ 

ᑲᑎᒪᖃᑎᖃᕐᓗᑎᒃ ᐅᖃᐅᓯᖃᕐᓗᑎᒃ ᑭᖑᓕᕐᒥᒃ ᑐᓵᓂᐅᓂᐊᖅᑐᒥᒃ ᐃᓱᒪᒋᔭᐅᓯᒪᔪᖅ 

ᓄᕕᒻᐱᕆ 25-29, 2013   

 ᐸᕐᓇᐃᔨᒃᑯᑦ ᐃᖃᓇᐃᔭᖅᑎᖏᑦ ᓄᓇᓕᖕᓂᒃ ᑐᓴᐅᒪᑎᑦᓯᓂᕐᒥᒃ ᐱᓕᕆᐊᖃᕐᓂᐊᖅᐳᑦ 

ᕿᑭᖅᑖᓗᖕᒥ ᑐᓴᐅᒪᑎᑦᓯᓗᑎᒃ ᐹᕕᓐᓛᓐᑯᑦ ᕿᑭᖅᑖᓘᑉ ᑲᓇᖕᓇᖓᓂ ᓄᓇᐅᑉ 

ᐊᑐᒐᐅᓂᖓᓄᑦ ᐸᕐᓇᐅᑎᑉ ᐊᓯᐊᖑᖁᔨᓂᖓᓂᒃ ᑐᒃᓯᕋᐅᒻᒥᒃ ᐊᒻᒪ ᐃᑲᔪᖅᑐᐃᓗᑎᒃ 

ᐅᔨᕈᓱᖕᓂᕐᒥᒃ ᐃᓚᐅᖁᔨᓗᑎᒡᓗ ᖃᐅᔨᓴᕐᓂᕐᒧᑦ ᐱᒋᐊᑲᒃᑐᒥᒃ ᑮᓇᐅᔭᓕᐅᕐᓂᕐᒧᑦ 

ᐊᕕᒃᓯᒪᓂᖓᓄᑦ ᑐᒃᓯᕋᐅᒻᒥᒃ ᐃᓱᒪᒋᔭᐅᓯᒪᔪᖅ ᔮᓄᐊᕆ 6 – 10, 2014 

 ᐃᓗᓕᖏᓐᓂᒃ ᖃᐅᔨᓴᕐᓂᕐᒧᑦ ᑲᑎᒪᓂᖅ, ᐊᕙᑎᓕᕆᔨᒃᑯᑦ ᐃᓚᐅᖁᔨᓂᐊᖅᐳᑦ 

ᐅᖃᕈᖕᓇᖅᑎᑦᓯᓗᑎᒃ ᑎᒥᐅᔪᓂᒃ ᑎᑎᕋᖅᓯᒪᔪᑎᒍᑦ ᑎᒥᐅᔪᓗᒃᑖᓂᑦ – ᐃᓱᒪᒋᔭᐅᓯᒪᔪᖅ 

ᔮᓄᐊᕆ 13, 2014 

 ᐊᕙᑎᓕᕆᔨᒃᑯᑦ ᐃᓄᓗᒃᑖᓂᒃ ᑲᑎᒪᑎᑦᓯᔪᒫᖅᐳᑦ ᑐᒡᓴᓗᑎᒃ ᐱᓕᕆᔪᒪᔪᑦ 

ᐅᖃᐅᓯᒃᓴᖏᓐᓂᒃ, ᑎᒥᐅᔪᓂᑦ ᐃᓱᒪᓕᐅᕈᑕᐅᖃᓂᖅᑐᓂᒃ ᐋᕿᒐᐅᓯᒪᔪᖅ ᑲᑎᒪᓂᖅ 

ᔮᓄᐊᕆ 27ᒥᑦ 31ᒧᑦ, 2014 ᐅᑉᓗᑦ ᓇᓂᓯᐅᕐᓂᐊᓂᖓᓗ ᑲᑎᒪᓂᐅᑉ 

ᓇᓗᓇᕈᖕᓇᐃᖅᐸᓂᒃ ᑐᓴᕐᓇᕆᐊᕈᒫᖅᑐᖅ   

 

ᑕᐃᒪᓱᓕ, ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓴᕈᐊᖅᑐᑦ ᑎᒥᐅᔪᓂᑦ ᐃᓗᓕᖏᓐᓂᒃ 

ᖃᐅᔨᓴᕐᓂᕐᒧᑦ ᐅᖃᐅᓯᒃᓴᓂᒃ ᐊᕙᑎᓕᕆᔨᒃᑯᑦ ᑐᓂᓯᔪᖕᓇᕐᓗᑎᒃ ᖃᕆᑕᐅᔭᒃᑯᑦ ᑎᑎᕋᕐᓗᑎᒃ 

ᐅᕗᖓ  info@nirb.ca ᓱᒃᑲᔪᒃᑯᓘᓐᓃᑦ (867) 983-2594 ᐅᑉᓗᖅ ᐅᓇ ᓯᕗᓂᖓᓂ  12:00 pm 

ᖃᐅᔨᓴᐅᑦ, ᑕᓪᓕᒫᓐᓂ, ᐊᒃᑑᐸ  18, 2013. 

 

mailto:info@nirb.ca

ᐊᐱᖁᓯᒃᓴᖃᕐᓂᕈᕕᑦ ᐅᖃᐅᓯᒃᓴᖃᕐᓂᕈᕕᓪᓗ ᑐᑭᓯᒃᑲᓂᕈᐊᕐᓂᕈᕕᓪᓘᓐᓃᑦ ᐊᕙᑎᓕᕆᔨᒃᑯᑦ 

ᖃᐅᔨᓴᕐᓂᖓᓐᓂᒃ ᐹᕕᓐᓛᓐᑯᑦ ᐱᒋᐊᑲᒃᑐᒥᒃ ᑮᓇᐅᔭᓕᐅᕐᓂᕐᒧᑦ ᐊᕕᒃᓯᒪᓂᖓᓄᑦ ᑐᒃᓯᕋᐅᒻᒥᒃ, 

ᑐᓴᖅᑎᑦᓯᓂᐊᖅᐳᑎᑦ ᔮᔅᕕᐊ ᑎᓕᓐᒥᒃ, ᖃᐅᔨᒪᔨᐅᔪᖅ ᐊᕙᑎᓕᕆᔨᒃᑯᓐᓂ, ᐅᖃᓘᑎᖓ (867) 

983-4609 ᖃᕆᑕᐅᔭᒃᑯᓘᓐᓃᑦ jdhillon@nirb.ca.  

 

ᑎᑎᕋᖅᑐᖅ, 

 

 
ᕋᐃᔭᓐ ᐱᐊᕆ (Ryan Barry) 

ᐊᕙᑎᓕᕆᔨᒃᑯᑦ ᓯᕗᓕᖅᑎᖓᑦ   

ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ   

  
ᐊᔨᖓᓂᒃ ᓇᒃᓯᐅᑎᔭᐅᔪᑦ: ᐃᐅᕆᒃ ᒫᑦᓴᓐ, ᐹᕕᓐᓛᓐ ᐅᔭᕋᖕᓂᐊᑎᖏᑦ   

   ᐅᓕᕙ ᑯᐊᕆᓐ ᐹᕕᓐᓛᓐ ᐅᔭᕋᖕᓂᐊᑎᖏᑦ     

   ᓯᐊᕋᓐ ᐃᕼᐊᓗᐊᖅ, ᐸᕐᓇᐃᔨᒃᑯᑦ   

   ᐳᕋᐃᔭᓐ ᐊᒡᓘᑲᖅ, ᐸᕐᓇᐃᔨᒃᑯᑦ   

   ᑎᕝ ᕼᐋᓐᓰᓐ, ᓄᓇᕘᒻᒥ ᐃᒪᓕᕆᔨᒃᑯᑦ   

   ᔅᑏᕙᓐ ᕕᓕᐊᒻᓴᓐ, ᕿᑭᖅᑕᓂ ᐃᓄᐃᑦ ᑲᑐᔨᖃᑎᒌᑦ   

   ᐊᒡᓂᔅ ᓴᐃᒪᕚᕕ, ᓄᓇᕘᒥ ᒐᕙᒪᒃᑯᑦ     

   ᑭᐊᕋ ᑲᔅᑎᓗ, ᑲᓇᑕᐅᑉ ᐃᓄᓕᕆᔨᖏᑦ   

   ᔪᐊᔩᓇ ᕕᓕᔅᑕᓐ, ᑲᓇᑕᐅᑉ ᐃᒪᕐᒥᐅᑕᓕᕆᔨᖏᑦ   

   ᕌᑉ ᔮᓐᔅᑕᓐ, ᐊᕙᑎᓕᕆᔨᑦ ᑲᓇᑕᒻᒥ    

   ᒦᑲᒻ ᐋᓐᑐᕉᔅ, ᑲᓇᑕᒻᒥ ᐃᖏᕋᔪᓕᕆᔨᑦ    

 

ᐃᓗᐊᓐᓂ (2): ᓄᓇᖑᐊᖅ ᐸᕐᓇᐃᔨᑯᑦ ᐊᕙᑎᓕᕆᔨᒃᑯᑦ ᐱᓕᕆᐊᖓᑦ   

ᕿᑭᖅᑖᓘᑉ ᑲᓇᖕᓇᖓᓂ ᓄᓇᐅᑉ ᐊᑐᒐᐅᓂᖓᓄᑦ ᐸᕐᓇᐅᑎᑉ ᐃᓚᒋᐊᕈᑎᖏᑦ J ᐊᒻᒪ K   

(ᐃᓚᖁᑕᐅᔪᑦ) 

 

mailto:jdhillon@nirb.ca

